
Vendim Nr. 1 daté 29.01.2015

I Késhillit té Fakultetit té Ekonomisé, té Universitetit té Tiranés

Késhilli i Fakultetit t¢ Ekonomisé , né mbledhjen nr. 1, té datés 29.01.2015
VENDOSI

1. Té miratojé dhe propozojé vérejtjet dhe sugjerimet né Projekt Ligjin

“PER ARSIMIN E LARTE DHE KERKIMIN SHKENCOR NE REPUBLIKEN E SHQIPERISE”:

Duke vlerésuar inisiativén pér hartimin e projekt ligjit té pér arsimin e larté, i cili ne dallim me ligjin Nr.
9741 date 21.05.2007, ka sjelle disa risi té réndésishme si:
e Grante pér zhvillimin, mésimdhénien dhe shkencén.
Mundesia e kredisé studentore.
Forcimi i strukturave administrative né institucionet publike.
Autorizimi i institucioneve publike pér té marré kredi.
Heqgja e provimit t& maturés si kriter pér pranimin né arsimin e larté.
Synimi per nje model NPM ( Neé Public Managment )
Rritje te autoritetit té administratorit.

Pas shgyrtimit nga ana joné e draftit té paraqitur, kérkojmé gé:

- Sé pari, ekipi gé ka punuar pér reformén duhet té shprehet garté nése ky projekt ligj éshté i hartuar
prej tyre apo éshté produkt i strukturave té ministrisé sé arsimit.

- Pr/ligji i paraqitur kryesisht pér aspektet gé né kété draft ligj pérbéjné risi, duhet té hartohet me
kujdes dhe té bazohet maksimalish né sugjerimet e dhéna gjaté procesit té dialogut té kétij draft
ligji, si dhe té adresojé vakumet ligjore e ambiguitetin e méparshém qé ka krijuar infleksibilitet té
IAL, si dhe duhet té evitojné mbivendosjen e pérgjegjésive.

- Pr/ligji té shkruhet né gjuhé té miréfillté juridike (jo si udhezues) dhe inspektim juridik, té
korrektohet nga ana gjuhésore. Duhen shtuar perkufizimet ne fillim si universitet, kolegj, profesion
i rregulluar, juri teknike, etj. Me shume percaktime ligjore nevojiten té béhen per misionin e
agjensive. Duhen shmangur perseritjet.

A- Komente te pergjithshme
1. Ligji permban ne shume raste delegimin e rregullimit te ketij ligji, te problemeve shume te
rendesishme (si format e financimit, menyrat e shperndarjes se fondeve, kriteret e
konkurimit, etj) tek Keshilli i Ministrave dhe tek MAS apo organizma te tjera te
percaktuara ne kete ligj. Konkretisht, nga nje shikim i ligjit, rezultojne 34 raste ne te cilat
kerkohet ge rregullimi te behet me VKM ose me udhezim te MAS apo institucioneve te
tjera.

2. Prishet gendrueshmeria e rregullimit te arsimit te larte. Kjo sepse nje pjese e mire dhe e
ndjeshme e rregullimeve te arsimit te larte do te jete lehtesisht e ndryshueshme ne vartesi te
geverive dhe te ministrave apo drejtuesve te institucioneve Kjo menyre lejon ge Qeverite e
radhes te prishin vendimet e qeverise paraardhese. Prandaj kerkohet ge te evitohen
delegimet dhe te paragiten ne kete ligj rregullimet e kerkuara, te pakten ne linjat kryesore.
Pra Ligji te jape linjat, drejtimiet kryesore te ketyre rregullimeve, kurse KM, MAS mund te
beje vetem udhezimin konkret per realizimin e ketyre rregullimeve sipas percaktimeve te
bera ne ligj.

3. Ne ligj parashikohen shume struktura operacionale drejtuese, te cilat krijojne struktura
burokratike ’te fryra”. Keto struktura nuk jane te nevojshme ne boten akademike, ne dallim
nga administrata publike. Burokracite e tepruara nuk jane efektive dhe shkaktojne kosto.

4. Ne ligj paraqitet ge kerkohet te realizohet pavaresia akademike dhe autonomia financiare,
por ne disa nene te paragitura ne te, kjo pavaresi apo autonomi nuk realizohet, cenohet, ose
nuk eshte rregulluar garte.

5. Ka pagartesi ne percaktimin e autoritetit drejtues te IAL ku rektori percaktohet si autoriteti
dhe perfagesuesi me i larte akademik i IAL duke krijuar konfuzion dhe perplasje Bordin i
cili konsiderohet si pergjegjes per permbushjen e misionit te 1AL, mision i cili lidhet me
shumti me aspektin akademik e shkencor.

B- Komente specifike

1. -Mbi geverisjen e arsimit té larté né vend
Projekt-ligji parashikon disa ndryshime né geverisjen dhe autoritetet e arsimit té larté dhe ka
decentralizuar procedurat administrative nga ministria né agjencité pérkatése. Por ka ngatérresa jo vetém
né kompetencat ndérmjet tyre por edhe né prezantimin e tyre. P.sh. Agjencia Kombétare e Financimit té
Arsimit té Larté merr pérsipér shpérndarjen e fondeve publike (neni 15, pika 4 éshté bosh) dhe garanton
redité studentore, por éshté Ministria gé ndérmjetéson krediné (?, neni 121).

2. Mbi geverisjen institucionale
Ka pagartési né lidhje me kompetencat e emérimit dhe té shkarkimit. Konkretisht:
a-Ministri urdhéron shkarkimin e rektorit (ndérkohé gé emérohet nga presidenti, neni 42/8);
b-Ministri mund té shkarkojé njé autoritet drejtues, por kété e eméron rektori (neni 45/3).
c-Rektori nénshkruan kontratat e punés pér personelin akademik (neni 42/5), edhe pse nuk i eméron
apo zgjedh ai. Rregullimet ne ligjin e meparshem jane me te sakta dhe ne perputhje me precedentet dhe
frymen e ligjit, ku organi ge emeron mund te beje shkarkimin por me miratim te nje organi me te larte
duke kufizuar riskun e vendimarrjes jo te drejte (Rektori e shkarkon presidenti me propozim te ministrit

te arsimit, dekanin e shkarkon ministri i arsimit me propozim te rektorit, drejtuesit e njesise baze e
shkarkon rektori me propozim te dekanit).

3. Me tej vérejtjet sipas neneve jané:

Nenit 1, Pika 1.b (géllimi i ligjit) mund té reduktohet, duke i kaluar disa elementé né Nenin 2, Pikal. Né
vecanti, pjesé e misionit té arsimit té larté duhet té jeté nxitja e drejtpérdrejté e sipérmarrjes, pérfshiré dhe
sipérmarrjet sociale.

Neni 4. Roli dhe pérbérja e Agjencisé Kombétare té Financimit té Arsimit té Larté (AKFAL) éshté i
pagarté dhe mund té cénojé autonominé e universitetit.

Neni 5. E drejta per arsimim, nuk ka kuptim ne vetvete, mund té shmanget.

Neni 6, pika m, permendet termi “Edukimi ne distance”, por nuk &shté n€ nénin e organizimeve té
programeve té studimit (si forme e tij).

Neni 6, Pikal.¢. Te shtohet edhe “institucion i pavarur publik”.

Neni 7. Ministria pérgjegjése pér arsimin.

Pika 2, fillon: “Ministria ka kéto kompetenca.....etj”. Duhet percaktuar lidhur me ¢faré i ka kompetencat,
pra: “Ministria ka kéto kompetenca lidhur me arsimin e larté .....etj.

Pika 3.d. (Hegje e licencés sé IAL pas auditimit). Nese eshte auditim financiar (psh. problem me Ligjin e
prokurimit) pse te rrezikohet licensa, perderisa nuk ka te beje me procesin akademik? Duhet te
percaktohet garte kur rrezikohet vertet licensa.

Nenin 8. Té pércaktohet né kété nen dhe jo me VKM ményra e pérzgjedhjes sé anétaréve té KALKSH,
duke garantuar pérfagésimin e organizatave té studentéve dhe té punédhénésve.

Neni 9, titullohet: “Krijimi dhe statusi”. Ne permbajtje nuk trajtohet statusi.

Neni 9, 10 dhe 11 mund te bashkohen sepse neni 11 percakton rolin e QSHA te prezantuar ne nenin 9,
kurse neni 10 eshte i paqgarte sepse nuk percakton tamam gellimin e QSHA, nuk eshte e qgarte se cilat jane
“sherbimet te treteve”. Organizimi sic eshte, paragitet kaotik dhe jo i garte.

Neni 10 mund te shmanget.

Neni 11 ka ne titull tarifat, por nuk percakton tarifat, thjesht ne paragrafin 2 specifikon se kush i
percakton.

Pika 1. a. QSHA bén pranimin e studentéve. Té sqarohet i ndaré roli i QSHA nga ai i ILA dhe
departamenteve né pranimin e studentéve.

Pika 1. f. Ku do té jeté kjo databazé? Thuhet gé ofron shérbime dhe mé poshté institucionet jané té
detyruar té japin ¢do informacion.

Neni 12. duket sikur perserit permbajtjen e nenit 9.
Neni 14. Aplikimi dhe regjistrimi né institucionet e arsimit té larté. Sugjerojmé gé kuotat dhe kriteret

e pranimit pér té gjithé ciklet e studimit té pércaktohen nga veté IAL, me pérjashtim té
fakulteteve/profesioneve me numér té programuar. Né Ligj parashikohen shume struktura operacionale

drejtuese te cilat “fryjné” me burokraci. Strukturat akademike jané té ndryshme nga ato té€ Administratés
Publike. Burokracite e tepruara nuk jane efektive dhe rrisin koston.

Neni 15: pika 1.a. nuk kuptohet nése IAL e pavarura publike e pérfshihen ketu?
Pika 2 — AKFAL percakton kriteret e formulat e shperndarjes se fondeve publike. Ne Ligj duhet te
pércaktohen kriteret themelore te shperndarjes se fondeve publike.

Neni 17, Pika 4. Bordi i akreditimit. Mandati i anétaréve t&€ Bordit &shté 4 vjet. Duhet shtuar “me t&
drejté ripérséritje vetém njé mandat té dyté”. Té pércaktohet né kété nen (dhe jo me VKM) ményra e
pérzgjedhjes sé anétaréve té Bordit té Akreditimit, duke garantuar pérfagésimin e organizatave té
punédhénésve.

Neni 18. Agjencia Kombétare e Kérkimit Shkencor. Si caktohet Bordi drejtues i AKKSh-sg, si organi
mé i larté vendimmarrés? Po ekzekutivi i AKKSh-sé si caktohet?

Pika 3. “AKKSh ben vleresimin e njesive baz&”. Nuk behet ne rang IAL ky vlerésim?

Pika 4. “AKKSH percakton ndarjen e ketyre fondeve mbi bazen e konkurences” Kush i percakton kriteret
e konkurences? Nuk do té jeté normale gé kété ta béjé po AKKSH. Kriteret bazé duhet té percaktohen ne
kete Ligj. Cfare kuptohet me aplikanté, sepse ne nenin 83 te po ketij projektligji percaktohen si te tille
IAL-te.

Neni 19. Pika 2. “Konferenca e rektoreve” Kerkon sgarime me shume.

Neni 20 Organizimi i institucioneve té arsimit té larté. Duhet té shtohet njé néncéshtje: “Njé IAL ka té
paktén 2 fakultete dhe cdo fakultet ka t€ paktén 2 departamente”.

Pika 3 nuk del garté pse duhen krijuar Institucionet e pavarura publike té arsimit té larté. Pse duhet njé
kategori tjetér IAL né kushtet kur dihet shumé miré se ne kemi mé shumé IAL pér 1 milioné banoré se sa
vendet e tjera té Evropés, rajonit etj.

Neni 20. Pika 2. Cfare forme juridike do te kene IAL publike? Ne piken 3 te ketij neni per institucionet e
pavarura parashikohet te jene OJF.

Neni 22. nuk dihet pse futen keto forma te arsimit. Cfare ka kolegji ndryshim nga IAL? Vetem ge nuk
zhvillon doktoratura?

Neni 25. Pika 6. “kriteret e pranimit dhe perzgjedhjen i percakton Departamenti”. Kjo bie ne kundershtim
me detyrat e QSHA. Duhet sqaruar. Mendojme se duhet te mbetet ge keto kritere i caktojne departamentet
me miratim te njésisé kryesore/IAL.

Neni 27, Pika 1: ‘IAL mund té krijojné Institute kérkimore-shkencore.....” Pse pérdoret fjala mund?
Mund edhe té mos krijohet? Neni 4, paragrafi 3-¢: institucioni percakton vete tarifat....bie ndesh me
Nenin 11, paragrafi 2 ge e percakton si funksion te QSHA percaktimin e tarifes.

Neni 28. Departamenti .Nocioni | departamentit eshte i konfonduar me nocionin ge perdoret ne
universitete angleze apo te tjera. Duhet te sqarohet garte sepse kjo percakton edhe ceshtje te tjera lidur me
departamentet.

Pika 3 sugjerohet ge departamenti duhet té keté té paktén 10 anétaré prej té ciléve jo mé pak se 4 me
grada shkencore ose tituj akademike.

Pika 5. “Departamenti percakton numrin ¢ studenteve” Nuk kuptohet qarte, kete numér e percaktojne
departamentet direkt apo njésia kryesore/ IAL me propozim te departamenteve?

Bashkerendimi midis departamenve. Cfare do te thote mareveshje midis departamenteve? Po nese nuk
merren vesh departamentet?

Pika 6. A e ka té drejtén departamenti té pérzgjedhé studentét fitues. Mbi cfaré kriteresh? Po te tjeret
jashte kuotave te fakultetit?

“...Jja delegon departamentit perzgjedhjen e studenteve” Mos do te ishte me mire ge te vihen afate kohore
per cdo faze mbasi ka edhe aktore te tjere ge marrin pjese ne proces?

Neni 32. Filialet e institucioneve té arsimit té larté. Sugjerojme se nuk duhet té lejohen IAL té kené
filiale. Eksperienca e deritanishme i shpérgendron stafet pedagogjike dhe i pengon né punén mésimore
shkencore.

Neni 33. Hapja, mbyllja, ndryshimi i njé institucioni té arsimit té larté

Pika 4. Si do veprohet né se senati eshte kundra?

Pika 6. Cili e ka te drejten e propozimit per mbylljen e njesive bazé te IAL? Asambleja e njesise kryesore,
Dekanati, Dekani? Duhet té sqarohet.

Pika 7. Pse jo nga shtet te tjera te zhvilluara si Japonia, Zvicra, etj?

Neni 36, Pika 3. njeh té drejtén e hartimit té rregulloreve nga veté institucioni. Sugjerohet gé hartimi i
rregulloreve té jeté i detyrueshém pér miréfunksionimin e IAL-ve. Gjithashtu, duhet té pércaktohet dhe
struktura e kétyre rregulloreve (cfaré pérshin).

Adminsitratori, megé ka mjaft detyra funksionale administrimi dhe menaxhimi financiar, éshté e
domosdoshme té keté eksperienca te méparshme né kéto fusha. Preferohet qé té keté dhe arsim té fushés.

Neni 38, Pika 1. “Hapja dhe mbyllja e programeve behet miratim nga MAS”. Ministri i MAS dueht te
mjaftohet me miratimin e hapjes te IAL por jo edhe te cdo program te ri ge hapet. Sugjerojme se do te
ishte mjaftueshem miratimi nga Senati i IAL. Keshtu sigurohet autonomi e vertete akademike.

Pika 2. “Miratimi nga AKFAL e hapjes se nje program te ri studimi”’Po ngs nje IAL publike hap nje
program te ri studimi te financuar nga fondet e veta apo te huaja? “Kur program hapet pa miratim te
AKFAL”. Cilat jane rastet kur hapet pa miratimin e AKFAL?

Neni 39 Autoritetet drejtuese dhe organet né institucionet e arsimit té larté

Pika 3- Organi me i larte per permbushjen e misionit te institucionit té arsimit te larte duhet te jete
Senati akademik.

Pika 4, &shté hallké e tepért administratori i njésisé bazé.

Pika 8, zgjedhjet duhet té zhvillohen ¢do 5 vjet dhe pér té gjitha instancat drejtuese duhet té gendrohet né
detyré vetém njé mandat gjaté gjithé karierrés akademike (Neni 42 Rektori, Neni 45 Drejtuesi i njésisé
kryesore, drejtuesi i njésisé bazé). Kandidimi né kéto poste nuk duhet té vijé nga persona jashté 1AL.

Neni 42, Pika 7. Nése Rektori zgjidhet nga jashte rradheve te personelit akademik cili do te jeté statusi i
tij pas mbarimit te mandatit? Do te shkoje ne punen ku ka gene apo mbetet staf akademik?
Pika 8. Duhen shtuar fjalet ’ne baze te rezultatit zgjedhor” kjo edhe pér konformitet me rastet e tjera.

Neni 43, Pika 5. Funksionet kryesore té Rektoratit duhet té jepen ne ligj dhe jo ne statutin e 1AL.

Neni 44, Pika 4. Asambleja e personelit akademik. Kush do te jete organi ge harton dhe miraton
vendimet kryesore financiare dhe akademike te Fakultetit? Deri tani eshte Keshilli i Fakultetit. Duhet te
jepen ketu me sakte edhe me plote funksionet financiare dhe strategjike te asamblese te personelit
akademik ose te parashikohet nje keshill apo bord adminsitrimi ne rang fakulteti.

Neni 45, Pika 5. Duhet patjeter te percaktohen ketu funksionet e Dekanit.
Neni 46, Pika 3. Duhet patjeter te percaktohen ketu funksionet e Dekanatit.

Neni 48 Drejtuesi i njésisé baze.
Pika 2. Nuk duhet té zgjidhet nga asambleja e personelit akademik té njésisé, por nga personeli akademik
I njésisé baze.

Neni 49. Komisionet e pérhershme. Né té gjitha rastet zgjidhen pér njé mandat dyvjecar dhe duhet shtuar
“me té drejté rizgjedhjeje”.

Neni 49- né organizimin akademik dhe administrativ te IAL-ve , Roli i organit “Keshilli i Profesoreve”
eshte zévéndésuar me organin “komisione te pérhershme” qé rregullohen nga neni 49. Sugjerimi: - té
vazhdoje té funksionoje organi “ Keshilli i Profesoréve” dhe komisionet té strukturohen brénda kétij
organizmi.

Neni 51 Pérbérja dhe krijimi i bordit té administrimit.

“Bordi i administrimit né institucionet publike té arsimit té larté pérzgjidhen pér njé mandat pesévjecar”
dhe duhet shtuar “me té drejtén e njé rizgjedhjeje vetém edhe njé mandat té dyté”.

Pika 2. Perbérja e bordit te IAL. Ne fakt rezulton ge ne rastin e institucioneve buxhetore, bordi i
administrimit do te kontrollohet nga MAS, pra nuk ka autonomi financiare ose ajo do te jete shume e
kufizuar dhe e kontrolluar nga MAS.

Neni 52. Pikal. a. “Bordit i lihet miratimi i strategjise afatmesme” Cilés strategji, financiare,
kérkimore...? Bordi i administrimit duhet te miratoje vetem strategjine financiare por jo ate akademike
dhe kerkimore e shkencore, ge duhet ta kete senati i I1AL.

Neni 54. Administratori i institucionit té arsimit té larté
Pika 4. Administratori duhet té keté arsimim té larté, duhet té jeté sé paku né nivelin “Master profesional”,
dhe pérvojé pune sé paku dhjeté vjet nga té cilat té paktén pesé vjet né fushén e arsimit té larté.

Neni 56. Pika 3. “.. administrator i njesise kryesore shkarkohet nga bordi i adminsitrimit”. Po me lart
thuhet se emerohet nga Adminstratori i Intstitucionit.

Neni 57. Pika 1. Nuk eshte e garte se kush do te hartoje buxhetin e njesise kryesore dhe kush e miraton
ate dhe zbatimin e tij.

Neni 58. Administratori i njésisé bazé né institucionet e arsimit té larté

Ky nen nuk duhet te jete fare. Nuk ka kuptim ge te kete administrator te departamenteve. Nuk mendohet
se mund te kete departamente aq te medhenj sa te kene nje administrator te vacanté. Po ashtu nuk
percaktohet asnje rregullim ne lidhje me marredheneit e administratorit te departamentit me
administratorin e fakultetit . Duhet hequr ky pozicion. Nese do te gednronte do te ishin me vend disa
ndryshime si vijon:
a. Neni 58.2 - Pra Bordi | adminsitrimit do te emeroje edhe administratoret e njesive baze,? Te
departamenteve.
b. Neni 58.3 — adminsiraotir | departamenve shkarohet nga Adminsitratori | instritucionit_. Cfare
kuptohet me institucion? IAL apo Fakulteti???? Por nderkaq emerohet nga Bordi?? Ka kundershti?
c. Neni 59.2- Te shtohet: bashképunon me autoritetet dhe organet drejtuese té njésisé bazé pér
céshtjet themelore té administrimit té saj.

Neni 61. Pika 1. «... trajtimin e vecante me VKM”. Edhe ne ligjin aktual eshte nje vendim i tille por nuk
eshte bere ansjehere nga VKM. Duhet te percaktohet statusi | vencante ne keté nen, ose te ngarkohet KM
ge te nxjere kete VKM Brenda 3 muajsh nga dalja e Ligjit.

Neni 62 Pika 2 mbi kategorité e personelit akademik thuhet saktésisht se: “Personeli akademik mund té
jeté me orientim mésimor ose kérkimor-shkencor”. Nuk pércaktohet ményra se si mund té kryhet kjo
ndarje. Sugjerojmé se ¢do pedagog duhet té kryejé té dy kéto funksione né té njéjtén kohé, pra té higet kjo
piké.

Neni 64 Fitimi i titujve akademiké. 64/1 Pér fitimin e titullit “Profesor” mund t€ aplikojé personeli
akademik gé gézon prej sé vjetésh titullin “Profesor i asociuar” si dhe pé&rmbush standardet
shtetérore té pércaktuara me vendim té Késhillit t&¢ Ministrave. Si kriter ndarés nga kategoria doktor né
prof asoc dhe profesor, mund té pérdoret edhe nr i viteve total qe kandidati pér titull akademik ka né
fakultet.

Tek pika 2 mendojmé se “personat, té cilét nuk jané personel akademik prané€ ndonjé institucioni” nuk
duhet té lejohen té aplikojné pér tituj akademik sepse nuk ushtrojné funksione akademike. Titujt akademik
duhet té jené vetém pér personelin akademik.

A mund te anashkalohen kriteret kohore ne ndarjen e titujve akademike né raste té vecanta? Psh kur
veprimtaria botuese té jeté vetém me njé autor, disa monografi, dhe té jené botuar né revista shumé té
njohura ne boté apo konferenca né vende té zhvilluara?

Neni 65 mbi ngarkesat e personelit akademik éshté pér momentin jo pércaktues. Eshté e domosdoshme qé
VKM-ja pérkatése té pércaktojé ngarkesén pér cdo kategori né varési té titullit dhe té orientimit
(akademik apo kérkimor-shkencor). Mbulimi 2/3 ngarkesés nga staf i brendshém e gjykojmé si pozitiv —
por kérkon gé né fakultetet e médha té shtohet stafi i brendshém. Duhet analizuar nése buxheti i shtetit e
mbulon njé rritje té tillé né organike.

Pika 1 dhe 2 - nuk ka referenca te mirépércaktuara per ngarkesat e personelit akademik me kohé té ploté.
Duhet té pércaktohen kriteret ge duhet té zbatohen né kategorizimin e personelit akademik me orientim
kérkimor - shkencor dhe atij me orientim mésimor. Terminologjia ¢ pérdorur si “orientim” nuk éshté
referencé akademike. Gjithashtu, nuk evidentohet nése kané efekte financiare té ndryshme né kéto
kategorizime té personelit akademik. Gjithashtu, kjo terminologji bie né kundérshtim me pikénisje e
referencés s€ veté nenit mbi “personel-akademik™.

Fakulteti i Ekonomisé, Universiteti i Tiranés



REPUBLIKA E SHQIPERISE FAKULTETI
UNIVERSITETI | TIRANES

Q=?/ FAKULTETI | EKONOMISE

Sugjerimet pér nenin 65,1,2 - Staffi akademik i ¢do njésie bazé (departamenti) té vazhdojé té funksionojé
si njé njési e vetme, ku orientimi do jeté si kérkues shkencor ashtu edhe mesimdhénés.

Pika 4 — raportet ndermjet veprimtarive duhet té pércaktohen me udhézim té MAS. Mendojmé se duhet té
jepen kétu kriteret kryesore té késaj ndarjeje si dne duhet té pércaktohet fakti se brenda ¢faré kohe duhet té
plotésohet udhézimi nga MAS.

Neni 69 Kohézgjatja e punésimit té personelit akademik .

Pika 3 Mbajtja e vendit t€ punés pér “Personeli akademik, qé mban titullin “Profesor” mund t€ shképutet
pérkohésisht nga institucioni i1 arsimit té larté, pér njé periudhé maksimale prej pesé vjeté€sh” duhet té jeté
e parinovueshme dhe vetém kur angazhohet né detyra Deputet i Kuvendit té€ Shqipérisé, Ministér, ose
pozicione té tjera gé me ligj konsiderohen si té barasvlefshme me kéto pozicione.

Neni 71.1- Largimi nga puna duhet té béhet dhe né pérputhje me Kodin e punés dhe ligjet e tjera gé
rregullojné marrédhéniet e punés.

Pika 2. — Komisioni disiplinor - né kété ligj nuk éshté pércaktuar ndonjé komision disiplinor dhe
funksionet e tij.
Neni 72.1.b) - Duhen sqaruar se ¢faré jané, cfaré kuptojné kéto studime me kohé té zgjatur.

Neni 72.5- Pranimi i studentéve duhet té shihet me detyrat e QSHA. Po ashtu duhet té pércaktohen kétu
kriteret dhe standaret kryesore.

Neni 78, pika 4. Sugjerohet gé studentéve mé té miré té Masterit Profesional, ti ofrohet si opsion (né vend
té provimit té pérgjithshém) dhe pregatitja e njé diplome me karakter praktik né formén e nje analize me
vlera praktike. Megénese kjo kategori synon tregun e punés, por jo vetém, nuk ka pse té jepet provim i
pergjithshém pér kéto studenté, por njé punim diplome me specifika té karakterit praktik té paracaktuara.

Neni 79 Pranimi né programet e ciklit té dyté té studimeve Sugjerojmé se duhet té shtohet “Né asnjé
rast kuota pér master shkencor nuk mund té pérbéjné mé shumé se 1/3 e kuotave té studimeve master né
njé IAL”.

Pika 4 — lejohet kalimi nga Master profesional né master shkencor — Me géllim gé té mos keté
subjektivizma éshté e réndésishme té pércaktohet garté kriteret e njohjes sé krediteve.

Neni 80 Programet e ciklit té treté té studimeve. Mendojmé se “Master Ekzekutiv” duhet té jeté
program i ciklit té dyté. Ose duhet pércaktuar garté se ¢faré ofron. Mendojmé se studime té nivelit té treté
duhet té jené vetém studime doktorature.

Pika 4 - mbi studimet e doktoraturés, duke gené se né nje pjesé t€ tij thuhen se”Ato kané né themel
kérkimin shkencor dhe veprimtarité krijuese” nénkuptohet qarté q€ nuk do keté shkoll¢ doktorature.

Sugjerimet lidhur me keté nen jané:

-té vazhdojé té funksionojé shkolla e doktoraturés me kritere pranimi té pércaktuara garté.

-studimet e doktoraturés té zhvillohen me kohé té ploté prané departamenteve pérkatése dhe vetém né
raste té vecanta specifike (p.sh nése kandidati éshté i punésuar prané instituteve kérkimore) té pranohen
doktoranté edhe me kohé té pjesshme.

Neni 81 - Pranimi né programet e ciklit té treté té studimeve - Mendojmé se duhet shtuar pika 6
“Studentét e rregjistruar né ciklin e treté jané ndihmés lektoré me kohé té ploté dhe me kontraté té
pérkohshme gé pérfundon me pérfundimin e studimeve té tyre té doktoraturés”

Neni 82 Studimet e doktoratés

Pika 1. - Ka njé kontradikté né projektligj. Kétu del se vetém IAL gé ofrojné studime té doktoratés mund
té hartojné projekte kérkimore e shkencore. Po té tjeret? Mé lart né ligj duket sikur edhe ¢do IAL tjetér
mund té aplikojé pér té marré fonde pér kérkime shkencore. Duhet sqaruar.

Neni 88. Pika 4. — Studimet né distancé - Nuk pérmendet mé paré kjo formé e studimeve.

Neni 90 Transferimi i studimeve - Tek pika 1, transferimet, duhet té theksohet se nuk mund té béhen
brenda pérbrenda té njéjtit fakultet. Neni 90 e njeh transferimin e studimeve — por né pérpupthje me
Kartén e Bolonjés, duhet gé té keté udhézime dhe nxitje té mobilitetit, t¢ paktén brenda IAL-ve (nivel
fakulteti e universiteti), dhe diplomim duke respektuar kushtin e 70% té pérmbajtjes sé programit,
parashikuar né nenin 87.

Neni 91 Kohézgjatja e studimeve - Pér studimet e doktoraturés, ky nivel éshté i ulét (nisur nga
eksperienca). Sugjerohet gé afati maksimal té jeté 6 vjet (pra 2fishi si pér ciklet e tjera).

Neni 93 - Njohja e certifikatave, diplomave, gradave dhe titujve té fituar né institucione té huaja.
Tek pika 4. Duhet té shtohet né fund: “Procedura ¢ njohjes nuk mund t& zgjas mé shumé se 2 muaj nga
data e aplikimit”

Neni 99 - Institutet e “Kérkim Zhvillimit” prané ministrive — Pse duhet té rregullohen me kété ligj? Mund
té dalin jashté kétij ligji.

Neni 101, pika 1.c, pér pérdorimin e té dhénave parésore e dytésore t& grumbulluara si rezultat i
veprimtarisé sé financuar prej fondeve publike. Duhet vendosur njé politiké mjaft e kujdesshme e nivelit
té pérdorimit té kétyre té dhénave. Sugjerojme té pérfshihen edhe punimet e mikrotezave té ciklit té dyté:
Master Profesional, Master Shkencor dhe Master Ekzekutiv né Bazén kombétare e té dhénave pér
Kérkimin Shkencor.

Né kreun IX “STUDENTET?”, sugjerojme té té parashikohet krijimi i institucionit té Avokatit té té
Diplomuarve (i pavarur ose brenda strukturés s€ MAS). Detyré parésore e kétij institucioni do té ishte
reduktimi i barrierave né drejtim té aksesit né tregun e punés, né pérputhje me specialitetin e

diplomimit. Pér realizimin e késaj detyre, Avokati i té Diplomuarve analizon situatén e té diplomuarve né
tregun e punés dhe shkallén e aksesit né profesione té ndryshme. Gjetjet dhe rekomandimet ia komunikon
MAS dhe KALKSH.

Komente té vecanta per Kreun XII -Pronat dhe Financimi i Arsimit té Larté, nenet 114-122
1. Komenti i pérgjithshém é&shté qé pér shumé céshtje delikate delegohen tek KM dhe MAS rregullimet.
Konkretisht jané 7 raste gé delegohen tek KM dhe 2 tek MAS. Konkretisht:
a. Neni 116 pika 1.c) — caktimi i tarifés minimale dhe maksimale.
b. Neni 119 pika 2 — Pércaktimi i formulés pér Fondet institucionale — KM
c. Neni 119 pika 6- Kriteret pér studentét né nevoje — VKM

10.

11.

12.

d. Neni 120 pika 3- shpérndarja e Grantit kérkimor — shkencor — béhet nga AKSH sipas kritereve. Si
pércaktohen kriteret?
e. Neni 121 pika 3 — Skema e kreditimt studentor me VKM
f.  Neni 122 — Kushte pér aplikimin pér kredi — me VKM
g. Neni 125
Bordi i administrimit t& IAL publike do té administrojé fondet e buxhetit pér IAL. Por ky Bord, do té
keté maxhorancén e antaréve té caktuar nga MAS né rastin e IAL publike. Pra praktikisht do té
vendosé MAS dhe jo IAL publike pér pérdorimin e fondeve. Duhet gé shumica té jeté nga IAL publike
e antaréve té kétij bordi.
Né nenin 118 pér grantin e politikave té zhvillimit t¢ 1AL nuk jané pércaktuar kriteret e renditjes sé
IAL publike? Thuhet gé i cakton AKKSH? Duhet té caktohen kriteret kryesore themelore né kété nen.
Né nenin 118 nuk del e garté nése béhet fjalé vetém pér IAL publike apo dhe ato private. Pika 2
shprehet pér IAL publike, mé voné pikat e tjera japin té kutpojné gé pérfshihen edhe ato jo publike.
Neni 119 pika 2 flitet pér njé formulé gé garanton barazi, etj. Por i lihet VKM pércaktimi i késaj
formule. Duhet gé formula e ndarjes té pércaktohet kétu, sepse pastaj do té jeté lehtésisht e
ndryshueshme sipas geverive gé vijné e ikin dhe nuk do té keté gendrueshméri.
Neni 119 — pika 3- Fondi i mbeshtetjes studentore — nuk kuptohet ge do te mbeshtetn te gjithe
studentet e te gjithe IAL apo vetem te studeneve te shkelgyre dhe te tjeret vetem te IAL publike.
Gjykojme ge keto fonde dueht te mbeshtetin vetem studentet e IAL publike, sepse IAL private jane
private dhe te mbeshtesin vete studentet e tyre. Ky rregullim mund te sjelle ge Profesoret do nxiten te
vene nota te mira, ge IAL e tyre te eprfitoje nga grantet per keat stduente, duke terhequr keshtu me
shume student ne vitet pasuese. Kjo kompromenton cilesin e procesit mesimor dhe te vleresimit. ( ketu
konkurojne njelloj IAL publike dhe ato private
Neni 119 ne piken 7 percakton ge granti | mesimdhenies shperndahet nga AKF- Por nuk percakton se
si me qarte??? Detyreimet ¢ AKF, periudhen e shperndarjes se Granit, etj...
Neni 120 — Granti | punes kerkimore-shkencore nuk sqgaron fare se si do te behet konkurimi, per
projekte, ne rang insititucioni, si do te perzgjidhen projekte me te mira etj. Nuk percaktohen kriteret
baze ge do te sherbejne AKKSH per te bere kete perzgjedhje dhe te organizimit te eprocedures se
perzgjedhjes
Do konkurohet ne rang institucioni???? Po si do perzgjidhen nga institucioni projektet me te mira ge
do cohen per konkurim ne AKKSH? Nuk thuhet asgje ne asnje nen te ektij ligji??? Po ashtu ky grand
eshte i caktuar per te gjithe 1AL si publike dhe private. Ne fakt duhet te behet nje ndarje ne favor te
IAL publike, se fondet jane shteterore. Po ashtu nuk tregohet se si do te shperndahen grantet per
doktoraturen??
Neni 121 — Kredite studentore - Gjithe ky nen duket nje perpjekje per te future si riesi “Kreditim
studentor” por nuk thote asgje me shume. Edhe sot, nese nje aplikant aplikon ne nje banked he bind
banken mund te marre nje kredi per studime. Ligji nuk evidento ndonje gje te re ne kete drejtim.
Keshtu si eshte thene, duket sikur eshte bere ge te hapet rruga ne parim dhe pastaj tejete KM qe te
percaktoje se si do ta beje kete skeme. Pra, eviton debatet ketu. Kush behet garant, cfare lehtesira do te
kene keto krediet.
Neni 122 — Kerdite per IAL publike - Nuk eshte e garte se kur do te merren ne parim keto kredi kush
do te behet garant per to, etj??? Shume e pergjithshem per te vendosur. Duhet te jepen sgarime
kryesore ne ligj dhe jo thjesht ne VKM
Neni 125 — percakton ne piken 1 kalimin e pronave te IAL publike ne pronesi te tyre, por nuk jep nje
afat se kur dueht te behet kjo, Brenda cfare date nga dalja e ketij ligji. Moslenia e afateve te sakta per
cdo rast, krijon kushte epr zvarritje dhe mos realizim te synimit te ketij neni te ligjit

13. Neni 152 — percakton financimin e IAL (nuk percakton publike apo private, pram base te gjitha)
aplikohet ne menyre te shkallezuar (??) nga viti buxhetor 2015? Por viti ka filluar tashme,? Buxhetet
jane hartuar sipas burimeve dhe ligjeve ge ishin ne fugi? Do te ndryshojne tani??? Nuk ka sgarime.

Neni 114 Parime bazé té financimit té institucioneve té arsimit té larté nga Buxheti i Shtetit Tek
Parimet bazé té financimit té Institucioneve té Arsimit té Larté nga Buxheti i Shtetit jané:

Duhet té shtohet pika d) Institucionet jopublike té arsimit té larté mund té financohen vetém pér puné
kérkimore shkencore me ané té procedurave té konkurimit

Tek Neni 126 Krijimi dhe transformimi né institucion té pavarur publik té arsimit té larté

Nuk kuptojme se pérse duhen krijuar.

Neni 126,- mbi “Krijimi dhe transformimi né€ institucion té pavarur publik té arsimit té lart€” duhet riparé
né té gjitha pikat e tij. Té sqarohet se cfaré jane kéto institucione té “pavarura”, cili éshté géllimi i
krijimit t€ tyre ;kujt i atribuohet titulli “themelues™ i cili i transferon institucionit autonom té drejtén e
pronésisé mbi pasurité.”’

Tek Neni 129 Shpérndarja e fondeve nga Buxheti i Shtetit Duhet theksuar “vetém pér IAL publike”
Tek Neni 154, pika 1, ka njé fjali té panevojshme

KRYETARI | KESHILLIT TE FAKULTETIT

